
ᓄᓇᕗᑦ ᒐᕙᒪᒃᑯᑦ ᖁᕕᐊᓱᒍᓐᓃᖅᑎᑕᐅᔪᑦ ᑕᕆᐅᑉ ᐊᑭᐊᓂ ᐃᖅᑲᖅᑐᐃᕕᒃᑯᑦ ᐃᓱᒪᓕᐊᖓᓐᓄᑦ ᓇᑦᑏᑦ 
ᑭᓯᖏᑦ ᓴᓇᓯᒪᔪᓪᓗ ᐱᔾᔪᑎᒋᓪᓗᒋᑦ 

 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 1, 2010) – ᑲᑎᒪᔨᕐᔪᐊᖅ ᐄᕙ ᐋᕆᐊᒃ, ᓯᕗᓕᖅᑎ ᓄᓇᕗᒻᒧᑦ, ᑖᓐᓇᓗ ᑲᑎᒪᔨᕐᔪᐊᖅ ᑖᓂᐊᓕ ᓲᓴᒃ, 
ᒥᓂᔅᑕ ᐊᕙᑎᓕᕆᓂᕐᒧᑦ, ᑲᖔᕐᔪᐊᓚᐅᕐᒪᑎᒃ ᐲᖅᑎᑦᑎᓂᖏᓐᓄᑦ ᐱᔾᔪᑎᖃᖅᖢᑎᒃ ᒫᓇᓕᓴᕐᒥᒃ ᑕᕆᐅᑉ ᐊᑭᐊᓂ ᐃᖅᑲᖅᑐᐃᕕᒃᑯᑦ 
ᐃᓱᒪᓕᐊᖑᔪᒧᑦ ᓄᖅᑲᖓᑎᑦᑎᑲᐃᓐᓇᕐᑐᓂᒃ ᓇᑦᑏᑦ ᕿᓯᖏᓐᓂᒃ ᓴᓇᓯᒪᔪᓪᓗ ᓂᐅᕐᕈᑕᐅᕙᒃᑐᑦ ᓄᖅᑲᖅᑎᑕᐅᓂᖏᓐᓄᑦ.   
  
ᐃᓱᒪᓕᐊᖑᔪᖅ ᐱᓇᓱᐊᕈᓯᐅᓚᐅᖅᑐᒥ, ᐊᖓᔪᖅᑳᖅ ᑕᕆᐅᑉ ᐊᑭᐊᓂ ᐃᖅᑲᖅᑐᐃᕕᖕᒥ ᐱᔪᓐᓇᖅᑎᑦᑎᓚᐅᖏᒻᒪᑦ ᑖᓱᒥᖓ “ᑐᒃᓯᕋᐅᑦ 
ᐃᓛᑯᑦ ᐊᑐᖅᑕᐅᔪᒪᔪᑦ” ᓯᕗᒻᒧᐊᒃᑎᑕᐅᔪᑦ 16-ᓂᑦ ᐃᖅᑲᖅᑐᐃᕕᖕᒨᖅᑎᑦᑎᔪᓂᑦ ᐱᓕᕆᖃᑎᒌᓂᑦ. ᓈᒪᒋᔭᐅᓚᐅᖅᐸᑦ, ᓴᐳᔾᔭᐅᓯᒪᓂᒃᑯᑦ 
ᐃᓄᐃᑦ ᐱᔪᓐᓇᕐᓂᖃᕐᓂᐊᓚᐅᕈᓗᐊᕐᒪᑕ ᑭᓰᑦ ᓂᐅᕐᕈᑕᐅᔪᓐᓇᕐᓗᑎᒃ ᑲᔪᓯᔪᒧᑦ ᐃᖅᑲᖅᑐᐃᕕᖕᒦᑎᑦᑎᑎᓪᓗᒋᑦ ᐊᖏᓂᖅᓴᐅᔪᒧᑦ 
ᐱᔾᔪᑕᐅᔪᒧᑦ ᓄᖅᑲᖅᑎᑦᑎᓂᕐᒧᑦ ᓇᑦᑏᑦ ᕿᓯᖏᑦ ᓴᓇᓯᒪᔪᓪᓗ ᐱᓪᓗᒋᑦ.  
 
“ᑭᒡᒐᖅᑐᖅᖢᒋᑦ ᓄᓇᕗᒻᒥᐅᑦ, ᑲᑭᓪᓛᖅᐳᖓ ᐊᒻᒪᓗ ᐊᑲᖅᓴᖏᕐᔪᐊᖅᖢᖓ ᑕᒪᑐᒧᖓ ᐃᓱᒪᓕᐊᖑᔪᒧᑦ,” ᐅᖃᖅᑐᖅ ᓯᕗᓕᖅᑎ ᐄᕙ 
ᐋᕆᐊᒃ. “ᑕᒪᓐᓇ ᑕᕆᐅᑉ ᐊᑭᐊᓂᑦ ᕿᓰᑦ ᓄᖅᑲᖅᑎᑕᐅᓂᖓᑦ ᐱᐅᔪᓐᓃᖅᑎᑦᑎᓪᓚᕆᖕᓂᐅᖕᒪᑦ ᐱᒋᐊᖅᓯᔾᔪᑕᐅᔪᑎᒍᑦ ᐃᓄᐃᑦ 
ᐃᓕᖅᑯᓯᖏᓐᓄᑦ ᑭᒃᑰᓂᖏᓐᓄᑦ ᐊᒻᒪᓗ ᐃᓅᓯᕐᒧᑦ ᑕᒪᓐᓇᓗ ᑮᓇᐅᔾᔭᒃᓴᓂᕐᒧᑦ ᔭᒐᐃᑎᑦᑎᓪᓗᓂ ᓄᓇᕗᒻᒥᐅᓄᑦ-
ᑮᓇᐅᔾᔭᒃᓴᕈᑎᒋᓇᓱᒃᑕᖏᓐᓄᑦ ᐱᔭᐅᔪᓐᓇᖅᑐᓄᑦ ᐃᓱᖃᖅᑎᓪᓗᒋᑦ.”  
 
ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᕗᑦ ᑖᑯᓂᖓ ᑐᑭᒧᐊᒃᑎᐅᔪᓂᒃ ᑲᑐᔾᔨᖃᑎᒌᓂᒃ, ᐃᓄᐃᑦ ᑕᐱᕇᑦ ᑲᓇᑕᒥ (ITK) ᐊᒻᒪᓗ ᐊᒥᓕᕆᔩᑦ 
ᑲᓇᑕᒥ (FIC), ᐱᓕᕆᐊᕆᔭᐅᑎᒃᑲᓐᓂᕋᓱᒃᑎᓐᓇᑦᑎᒍ ᑕᕆᐅᑉ ᐊᑭᐊᓂ ᐃᓱᒪᓕᐊᖑᔪᕕᓂᖅ ᐃᓕᒃᑲᓐᓂᕈᒪᓪᓗᒍ ᓄᖅᑲᖅᑎᑕᐅᔪᖅ 
ᐱᓕᕆᓂᖃᐃᓐᓇᖅᑎᓪᓗᒋᑦ. ᓯᕗᓕᖅᑎ ᓇᓗᓇᐃᓚᐅᖅᑐᖅ ᐱᓕᕇᓐᓇᕐᓂᐊᕐᓂᕋᖅᖢᓂ ᐃᑲᔪᖅᑐᐃᓗᓂ ᐃᓄᑐᐃᓐᓇᕐᓂᒃ ᐊᒻᒪᓗ 
ᑲᑐᔾᔨᖃᑎᒌᓂᒃ ᐱᕚᓪᓕᖅᑎᑦᑎᓇᓱᒃᑐᓂᒃ ᓄᓇᕗᑦ ᐊᔾᔨᐅᖏᑦᑐᒃᑯᑦ ᓇᑦᑎᕋᓱᖕᓂᕆᕙᒃᑕᖏᑕ ᐃᓕᖅᑯᓯᖏᓐᓂᒃ ᐊᒻᒪᓗ ᓴᓇᕝᕕᖕᓂ, 
ᐲᖅᑎᑦᑎᓇᓱᒃᑐᑦ ᐅᖃᐅᓯᐅᕈᓘᔭᖅᑐᓂᒃ ᓱᓕᖏᑦᑐᓂᒃ ᐊᒻᒪᓗ ᑐᓴᖅᑕᐅᑎᐊᖏᑦᑐᓂᒃ ᑕᐃᑲᓂ ᑕᕆᐅᑉ ᐊᑭᐊᓂ ᓄᖅᑲᖅᑎᑦᑎᓇᓱᒃᑐᓂ.  
  
ᑲᓇᑕᒥ ᒐᕙᒪᒃᑯᑦ ᐊᓯᐊᒍᑦ ᐅᖃᐱᓘᑎᒋᔭᖏᑦ ᑖᑯᓂᖓ ᓄᓇᕐᔪᐊᕐᒥ ᓂᐅᕐᕈᑎᖃᖅᐸᖕᓂᕐᒧᑦ ᑲᑐᔾᔨᖃᑎᒌᑦ (WTO) ᐅᖃᖅᖢᑎᒃ ᑖᑯᐊ 
ᑕᕆᐅᑉ ᐊᑭᐊᓂ ᓄᖅᑲᖅᑎᑦᑎᓂᐅᔪᖅ ᑖᑯᓂᖓ ᐊᑭᕋᖅᑐᕐᒪᑦ ᓄᓇᕐᔪᐊᕐᒥ ᓂᐅᕐᕈᑎᖃᖅᐸᖕᓂᕐᒧᑦ ᑲᑐᔾᔨᖃᑎᒌᑦ ᒪᓕᒋᐊᓕᖏᓐᓂᒃ 
ᑲᔪᓯᕗᖅ. ᑭᓯᐊᓂᑦᑕᐅᖅ, ᐃᒪᓐᓇ ᑭᓯᐊᓂᐅᓕᕐᓗᑎᒃ ᐱᔪᓐᓇᕐᓂᑐᐊᕆᓕᖅᑕᖓᒍᑦ ᐲᖅᓯᔪᒪᓪᓗᑎᒃ ᑕᕆᐅᑉ ᐊᑭᐊᓂ 
ᓄᖅᑲᖅᑎᑦᑎᓂᐅᔪᖅ ᕿᓰᑦ ᓴᓇᓯᒪᔪᓄᓪᓗ ᑖᓇᐅᕗᖅ ᐱᓇᔫᑦ ᐊᑐᕈᓐᓇᐃᓪᓕᑎᑦᑎᓂᕐᒧᑦ ᐱᓕᕆᓂᐅᔪᖅ, ᑐᑭᒧᐊᒃᑎᑕᐅᓪᓗᓂ ᐃᓄᐃᑦ 
ᑕᐱᕆᑦ ᑲᓇᑕᒥ ᐊᒻᒪᓗ ᐊᒥᓕᕆᔩᑦ ᑲᓇᑕᒥ. ᑕᒪᓐᓇ ᐱᓕᕆᐊᖑᔪᖅ ᒫᓇ ᑕᕆᐅᑉ ᐊᑭᐊᓂ ᐃᖅᑲᖅᑐᐃᕕᖕᒦᑎᑕᐅᕗᖅ, ᑭᓯᐊᓂ, 
ᓇᓗᓇᖅᐳᖅ ᖃᖓ ᐃᓱᒪᓕᐅᕐᓂᐊᕐᒪᖔᑕ ᑕᒪᑐᒧᖓ.    
 
“ᓂᕆᐅᖏᓐᓇᕐᓂᐊᖅᐳᖓ ᐱᔾᔪᑕᐅᔪᖅ ᐊᒻᒪᓗ ᐃᓱᒪᑦᑎᐊᖁᓗᒋᑦ, ᑕᕆᐅᑉ ᐊᑭᐊᓂ ᐃᖅᑲᖅᑐᐃᕖᑦ, ᐋᕿᒍᑎᓂᐊᖅᐳᖅ ᐊᒻᒪᓗ ᑕᒪᓐᓇ 
ᐱᒋᐊᖅᑕᐅᓂᐅᔪᖅ ᓄᖅᑲᕐᓗᓂ ᓇᑦᑎᓕᕆᓂᐅᑉ ᒥᒃᓵᓅᖓᔪᑦ ᓄᓇᕗᒻᒥ,” ᐅᖃᖅᑐᖅ ᒥᓂᔅᑕ ᓲᓴᒃ. “ᒫᓐᓇᐅᔪᖅ, ᓄᓇᕗᑦ ᒐᕙᒪᖓ 
ᐊᒃᓱᕈᐃᓐᓇᕐᓂᐊᖅᐳᑦ ᐃᑲᔪᖅᑐᐃᓗᑎᒃ ᐊᒻᒪᓗ ᐱᕚᓕᖅᑎᑦᑎᓇᓱᒡᓗᑎᒃ ᓇᑦᑎᓕᕆᓂᕐᒧᑦ ᓴᓇᓂᓕᕆᓂᕐᒧᑦ, ᐃᓚᒋᓗᓂᐅᒃ 
ᑮᓇᐅᔾᔭᒃᓴᕋᓱᖕᓃᑦ ᐱᕙᓪᓕᐊᓂᖏᑦ ᐊᒻᒪᓗ ᐃᑲᔪᖅᑐᕐᓗᒋᑦ ᓇᑎᕋᓱᒃᑏᑦ.”  
 

### 
ᑐᑭᓯᓇᓱᒃᑲᓐᓂᕈᒪᒍᕕᑦ ᐅᓇ ᐅᖃᕐᕕᒋᓗᒍ:

 
ᓴᕇᓇ ᑖᑦᔅᕗᐊᑦ 
ᐊᖓᔪᖅᑳᖑᑲᐃᓐᓇᖅᑐᖅ, ᑐᓴᐅᒪᖃᑦᑕᐅᑎᓕᕆᓂᕐᒧᑦ 
ᐊᕙᑎᓕᕆᔨᒃᑯᑦ  
 (867) 925-8778 
 sdodsworth@gov.nu.ca  

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

